
Հիմք ընդունելով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 11-րդ հոդվածը, 14-րդ հոդվածի 1-ին մասի գ) պարբերությունը և 2-րդ մասը, 17-րդ հոդվածը, «Պետական գույքի մասնավորեցման 2017-2020 թվականների ծրագրի մասին» ՀՀ օրենքի 1-ին հավելվածով հաստատված ցանկի 7-րդ կետը, ինչպես նաև Հայաստանի Հանրապետության կառավարության 2006 թվականի ապրիլի 27-ի N820-Ն որոշման 1-ին կետը` Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) իր ենթակայության՝ 4,701,732.8 հազ. դրամ գնահատված ակտիվներ ունեցող «Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերության (այսուհետ` Ընկերություն) (գտնվելու վայրը` ք. Երևան, Օրբելի 41) 100 տոկոս պետական սեփականություն հանդիսացող բաժնետոմսերը (այսուհետ Գույք) (13 229 հատ հասարակ (սովորական) անվանական բաժնետոմս, յուրաքանչյուրը՝ 3 290 դրամ անվանական արժեքով) մասնավորեցնել մրցույթով:
2. Կոմիտեի նախագահին՝ սույն որոշումն ուժի մեջ մտցնելուց հետո 15-օրյա ժամկետում ստեղծել մրցութային հանձնաժողով՝ կազմում ընդգրկելով Կոմիտեից 3 անդամ, ՀՀ առողջապահության նախարարությունից 1 անդամ, ՀՀ արդարադատության նախարարությունից 1 անդամ։
3. Սահմանել՝ Ընկերության բաժնետոմսերի Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով՝ 2020 թվականի ապրիլի 21-ին գնահատված արժեքը (գնահատման պահ)՝ 4,663,930.6 հազ. դրամ, իսկ վաճառքի նվազագույն գինը, գնահատված արժեքի 75 տոկոսը՝ 3,497,947.95 հազ. դրամ:
4. Ընկերության գնահատված պարտավորությունները 2020 թվականի հունվարի 1-ի դրությամբ կազմել են 37,802.2 հազ. դրամ, այդ թվում՝
1) կրեդիտորական պարտքեր գնումների գծով՝ 5,978.2 հազ. դրամ.
2) ստացված ընթացիկ կանխավճար՝ 120.0 հազ. դրամ.
3) կարճաժամկետ կրեդիտորական պարտքեր ՀՀ պետական բյուջեին՝ 31,063.6 հազ. դրամ.
4) կարճաժամկետ կրեդիտորական պարտքեր աշխատավարձի և աշխատողների այլ կարճաժամկետ հատուցումների գծով՝ 271.9 հազ. դրամ.
5) այլ ընթացիկ պարտավորություններ՝ 368.5 հազ. դրամ:
5. Ընկերության պարտավորությունները 2021 թվականի մարտի 1-ի դրությամբ կազմում են 42,089.48 հազ դրամ, այդ թվում՝
1) բանկային երկարաժամկետ վարկային պարտավորություն՝ 7, 724.45 հազ. դրամ:
2) կրեդիտորական պարտքեր գործընկերներին՝ 6,337.72 հազ. դրամ:
3) կրեդիտորական պարտքեր ՀՀ պետական բյուջեին՝ 13,824.0 հազ. դրամ:
4) կարճաժամկետ կրեդիտորական պարտքեր համայնքային բյուջե՝ 61.15 հազ. դրամ:
5) աշխատավարձի և աշխատողների այլ կարճաժամկետ հատուցումների գծով՝ 13,015.68 հազ. դրամ:
6) այլ ընթացիկ պարտավորություններ՝ 1,126.0 հազ. դրամ:
6. Ընկերությունը 2015-2019 թվականների տնտեսական գործունեության արդյունքներով շահութաբաժինների վճարման գծով պարտավորություններ չունի։
7. Սահմանել՝
1) մրցույթի մասնակցի կողմից առաջարկված գինը կարող է վճարվել 3 տարվա ընթացքում.
2) մրցույթի հաղթողին (այսուհետ` Գնորդ) որոշելու հետևյալ պայմանները և պայմանների գնահատման կշռային գործակիցները՝
ա. Գույքի համար առաջարկվող գին (չի կարող ցածր լինել բաժնետոմսերի գնահատված արժեքի 75 տոկոսից)՝ գործակիցը՝ 0.5,
բ. ներդրումների չափ` ուղղված ընկերության զարգացմանը (3 տարիների կտրվածքով)՝ գործակիցը 0.3,
գ. վճարումների կատարման ժամկետ՝ գործակիցը 0.2, ընդ որում ամբողջ գումարի միանվագ (1 ամսվա ընթացքում) վճարման դեպքում կիրառել 1 գործակից, 1 տարվա ընթացքում՝ 0.9, 2 տարվա ընթացքում՝ 0.8, 3 տարվա ընթացքում՝ 0.7։
3) հավասար պայմանների դեպքում նախապատվությունը տրվում է բարձր գին առաջարկած մասնակցին:
8. Կոմիտեի նախագահին՝
1) սույն որոշումն ուժի մեջ մտնելուց հետո եռամսյա ժամկետում՝ Հայաստանի Հանրապետության օրենսդրությամբ սահմանված կարգով կազմակերպել և անցկացնել մրցույթ.
2) մրցույթի անցկացման օրվանից՝ առնվազն մեկ ամիս առաջ, մամուլում և (կամ) զանգվածային լրատվության այլ միջոցներով, ինչպես նաև www.azdarar.am Հայաստանի Հանրապետության հրապարակային ծանուցումների պաշտոնական ինտերնետային կայքում հրապարակել ընդհանուր տեղեկություններ ընկերության գույքի, մրցույթի անցկացման պայմանների, ժամկետների, մասնակիցներին ներկայացվող պահանջների մասին.
3) Գնորդի կողմից առաջարկված գնի առնվազն 5 տոկոսի չափով, ինչպես նաև Գույքի արժեքի որոշման համար նախատեսված՝ 1,200.0 հազ. դրամի (ներառյալ՝ ավելացված արժեքի հարկը) վճարումից հետո մեկամսյա ժամկետում, Գնորդի հետ կնքել մասնավորեցման մասին պայմանագիր (այսուհետ՝ Պայմանագիր)` դրանում նախատեսելով, որ Գնորդը պարտավորվում է՝
ա. Պայմանագիրը կնքելուց հետո առնվազն վեց ամիս պահպանել Ընկերության աշխատողների թիվը և աշխատավարձի չափը: 
բ. իր միջոցների հաշվին վճարել պայմանագրի կնքման և գույքային իրավունքների պետական գրանցման համար օրենքով սահմանված գումարներն ու տուրքերը, ինչպես նաև մասնավորեցման մասին պայմանագրի կնքումից հետո մեկամսյա ժամկետում բաժնետոմսերի ռեեստրը վարող մասնագիտացված կազմակերպությունում կատարել բաժնետոմսերի սեփականատերերի փոփոխության վերաբերյալ համապատասխան գրանցում։
9. Սահմանել, որ մասնավորեցումը չի կարող հանգեցնել «Կուրորտաբանության և ֆիզիկական բժշկության գիտահետազոտական ինստիտուտ» ՓԲԸ-ի հանրային նշանակության փոփոխությանը, իսկ գնորդը պարտավորվում է պետության կողմից երաշխավորված անվճար բժշկական օգնության և սպասարկման դիմաց վճարների շրջանակներում պահպանել Ընկերության գործունեության հիմնական ուղղությունը։
10. Պայմանագրով սահմանված պարտավորությունները Գնորդի կողմից չկատարման դեպքում Պայմանագիրը ենթակա է լուծման, իսկ Գույքը վերադարձման Հայաստանի Հանրապետությանը։
11. Մրցույթի մասնակցության նախավճարը սահմանվում է մասնավորեցման ենթակա Գույքի նվազագույն գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ: Գնորդի կողմից մրցույթի արդյունքների արձանագրությունը չստորագրելու, սահմանված ժամկետում հետագա վճարումները չկատարելու և (կամ) Պայմանագիր չկնքելու դեպքերում, մասնակցության նախավճարը չի վերադարձվում և այն ուղղվում է Հայաստանի Հանրապետության պետական բյուջե:
12. Սահմանել, որ Գնորդի կողմից վճարված գումարի 70 տոկոսն ուղղվում է Հայաստանի Հանրապետության պետական բյուջե, իսկ 30 տոկոսը` համապատասխան համայնքի ֆոնդային բյուջե՝ ըստ գույքի գտնվելու վայրի:

«ԿՈՒՐՈՐՏԱԲԱՆՈՒԹՅԱՆ ԵՎ ՖԻԶԻԿԱԿԱՆ ԲԺՇԿՈՒԹՅԱՆ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄԱՍՆԱՎՈՐԵՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտությունը

	
	Կուրորտաբանության և ֆիզիկական բժշկության գիտահետազոտական ինստիտուտ» ՓԲԸ-ն ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում և ենթակա է մասնավորեցման: Ընկերության 100% պետական սեփականություն հանդիսացող բաժնետոմսերի տնօրինման լիազորությունը վերապահված է Պետական գույքի կառավարման կոմիտեին:

	2.
	Ընթացիկ իրավիճակը և խնդիրները

	
	Ըստ կանոնադրության ընկերության գործունեության հիմնական տեսակն է վերականգնողական բուժում:
Ընկերությունը 2021թ. մարտի 1-ի դրությամբ ունի 164 աշխատակից:
Ընկերությունն իր գործունեությունն իրականացնում է ք. Երևան Օրբելի 41 հասցեում։
Հողամասի մակերեսը կազմում է 1.7863 հա, կադաստրային արժեքը՝ 452,827.1 հազ. դրամ:
Շենքեր-շինությունների ընդհանուր մակերեսը կազմում է 15607.2 քառ. մ (կենտրոնական մասնաշենք` 13132.8 քառ. մ, փորձարարական մասնաշենք` 749.3 քառ. մ, տնտեսական մասնաշենք՝ 1435.3 քառ. մ, ավտոտնակ՝ 72 քառ. մ, փորձարարական մասնաշենք՝ 217.8 քառ. մ): Ընկերության շենք-շինություններն ենթարկվել են սեյսմիկ հետազոտության: Առկա են վնասվածության աստիճաններ: Սեյսմակայությունն ապահովելու նպատակով անհրաժեշտ է իրականացնել ամրացման աշխատանքներ:
ՀՀ առողջապահության նախարարության և «Կուրորտաբանության և ֆիզիկական բժշկության գիտահետազոտական ինստիտուտ» ՓԲԸ-ի միջև կնքված «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մասին» պայմանագրով ընկերությանը 2018թ.-ի համար փաստացի տրամադրվել է 295,870.0 հազ. դրամ, 2019թ.-ի համար 314,006.0 հազ. դրամ, իսկ 2020թ. համար 219,902.0 հազ. դրամ, ինչին համապատասխան հիվանդների քանակը համապատասխանաբար կազմել է՝ 2390, 2519, 1680 մարդ։
01.01.2020թ.-ի դրությամբ ներկայացված գնահատման համար անհրաժեշտ ելակետային տվյալների փաթեթի հիման վրա ՀՀ կառավարության 27.03.1998թ. թիվ 209 որոշմամբ սահմանված կարգով՝ 2020 թվականի ապրիլի 21-ին Ընկերության բաժնետոմսերի գնահատված արժեքը կազմել է 4,663,930.6 հազ. դրամ: Ընկերության բաժնետոմսերի գնահատված մեծությունը ձևավորվել է 01.01.2020թ. դրությամբ հաշվապահական հաշվեկշռում հաշվառված հիմնական միջոցների (անշարժ գույք, սարքավորումներ, տրանսպորտային միջոց. արտադրական տնտեսական գույք), ոչ նյութական ակտիվների, ընթացիկ ակտիվների (նյութեր, դեբիտորական պարտքեր, դրամական միջոցներ) գնահատված մեծությունների հանրագումարի և պարտավորությունների (գնումների գծով, ՀՀ պետական բյուջեի նկատմամբ, աշխատավարձի և աշխատողների այլ կարճաժամկետ հատուցումների գծով, ստացված ընթացիկ կանխավճարների և այլն) տարբերությամբ: 
Ընկերության անշարժ գույքի գնահատված մեծությունը կազմում է 4,592,172.9 հազ. դրամ:
Ընկերության ակտիվների գնահատված արժեքը կազմում է 4,701,732.8 հազ. դրամ, պարտավորությունները՝ 37,802.2 հազ. դրամ։ 
Ընկերության պարտավորությունները 01.03.2021 թվականի դրությամբ կազմում են 42,089.48 հազ դրամ, այդ թվում՝
1) բանկային երկարաժամկետ վարկային պարտավորություն՝ 7, 724.45 հազ. դրամ:
2) կրեդիտորական պարտքեր գործընկերներին՝ 6,337.72 հազ. դրամ:
3) կրեդիտորական պարտքեր ՀՀ պետական բյուջեին՝ 13,824.0 հազ. դրամ:
4) կարճաժամկետ կրեդիտորական պարտքեր համայնքային բյուջե՝ 61.15 հազ. դրամ:
5) աշխատավարձի և աշխատողների այլ կարճաժամկետ հատուցումների գծով՝ 13,015.68 հազ. դրամ:
Ընկերության 2015-2019 թվականների տնտեսական գործունեության արդյունքներով շահութաբաժինների գծով պարտավորություններ չունի։
Ընկերության 100 տոկոս պետական սեփականություն հանդիսացող բաժնետոմսերը ՀՀ կառավարության 2020թ. դեկտեմբերի 3-ի թիվ 1982-Ա որոշման համաձայն ներկայացվել է մասնավորեցման` մրցույթով: Մրցույթը չի կայացել հայտ չլինելու պատճառով։
Հաշվի առնելով, որ Ընկերության 100 տոկոս պետական բաժնեմասի մասնավորեցումը գնահատված արժեքով չի կայացել՝ նախագծով առաջարկվում է 100 տոկոս պետական բաժնեմասը ներկայացնել մասնավորեցման մրցույթով՝ բաժնեմասի վաճառքի մեկնարկային գին սահմանելով գնահատված արժեքի 75 տոկոսը, որը կազմում է 3,497,947.95 հազ. դրամ։

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերությունը մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծի համաձայն՝ «Կուրորտաբանության և ֆիզիկական բժշկության գիտահետազոտական ինստիտուտ» ՓԲԸ-ի բաժնետոմսերի վաճառքի գնի 70 տոկոս պետք է ուղղվի ՀՀ պետական բյուջե, իսկ 30 տոկոսը՝ համապատասխան համայնքի ֆոնդային բյուջե, ըստ գույքի գտնվելու վայրի:

	5.
	Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության արդյունավետ գործունեության ապահովմանը, ազգաբնակչությանը որակյալ առողջապահական ծառայությունների մատուցմանը:

	6.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Պետական գույքի կառավարման կոմիտեի կողմից:
Համաձայնեցվել է ՀՀ արդարադատության, ՀՀ ֆինանսների, ՀՀ առողջապահության նախարարությունների հետ։ 

	7.
	Ակնկալվող արդյունքը

	
	Ընկերության բաժնետոմսերի մասնավորեցման արդյունքում պետական բյուջեի մուտքերի ավելացում, ընկերության զարգացում և արդյունավետության բարձրացում:

	8.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:



ԱՄՓՈՓԱԹԵՐԹ
«ԿՈՒՐՈՐՏԱԲԱՆՈՒԹՅԱՆ ԵՎ ՖԻԶԻԿԱԿԱՆ ԲԺՇԿՈՒԹՅԱՆ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄԱՍՆԱՎՈՐԵՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	31.03.2021թ.

	
	N 01/11-1/4761-2021

	1. ՀՀ ֆինանսների նախարարությունն ուսումնասիրել է «Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերության պետական սեփականություն հանդիսացող բաժնետոմսերը մասնավորեցնելու մասին» Հայաստանի Հանրապետության կառավարության որոշման նախագիծը և հայտնում է, որ սկզբունքային առարկություններ չունի:
	Ընդունվել է։

	2. ՀՀ Արդարադատության նախարարություն
	05.04.2021թ.

	
	N /27.3/8245-2021

	1. Նախագծի 5-րդ կետում «01.03.2021 թվականի» բառերը անհրաժեշտ է փոխարինել «2021 թվականի մարտի 1-ի » բառերով։
	Ընդունվել է։
Նախագծում կատարվել է համապատասխան փոփոխություն։

	3. ՀՀ առողջապահության նախարարություն
	01.04.2021թ.

	
	N ԱԱ/02.1/6256-2021

	1. Նախագծի 9-րդ և 10-րդ կետերի վերաբերյալ հարկ է նշել, որ Առողջապահության նախարարության նախաձեռնությամբ շրջանառվում է «Պետական գույքի մասնավորեցման 2017-2020 թվականների ծրագրի մասին» օրենքում լրացում կատարելու մասին» օրենքի նախագիծ, որով նախատեսվում է «Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերության նկատմամբ չտարածել օրենքի 8-րդ հոդվածով սահմանված մասնավորեցման ցանկում ընդգրկված առողջապահական ընկերությունների գործունեության հիմնական ուղղությունը կամ հանրային նշանակությունը փոփոխության չենթարկելու, կամ դրանց գործունեության հանրային օգտակարությունը որևէ կերպ չնվազեցնելու վերաբերյալ պայմանները, ինչը նշանակում է, որ ընկերության մասնավորեցման գործընթացի ավարտից հետո այն կարող է իր գործունեությունը ծավալել այլ ուղղություններով:
	Չի ընդունվել 
ՀՀ առողջապահության նախարարության նախաձեռնությամբ շրջանառվող «Պետական գույքի մասնավորեցման 2017-2020 թվականների ծրագրի մասին» օրենքում լրացում կատարելու մասին» օրենքի նախագիծը դեռևս չի ընդունվել Ազգային ժողովի կողմից։ 

